
ძალადობის თემის სწავლება სასკოლო სივრცეში 

გაერთიანებული ერების ორგანიზაციის გენერალური ასამბლეის 

გადაწყვეტილებით,  ყოველი წლის 25 ნოემბერს აღინიშნება  ქალთა 

მიმართ ძალადობის აღმოფხვრის საერთაშორისო დღე. 

სკოლაში ძალადობის და კონკრეტულად ქალთა და გოგონათა მიმართ ძალადობის თემა 

მუდმივი დისკუსიის საგანი უნდა იყოს, რომ ხელი შევუწყოთ მოსწავლეებში გენდერული 

თანასწორობის_ როგორც ღირებულების მიმართ პატივისცემას.  

ნოემბერი ამ საკითხებზე მსჯელობას ააქტიურებს და სკოლებიც სხვადასხვა ფორმით 

ეხმიანებიან საერთაშორისო დღეს. მახსენდება ერთი მაგალითი.   სკოლაში ვესწრებოდი 

პროექტის პრეზენტაციას. თემა სწორედ ძალადობა იყო, ოჯახში ძალადობა. მეათე- მეთერთმეტე 

კლასელებმა ჩაატარეს კონფერენცია, მოიწვიეს სასაუბროდ სოციალური და სამართალდამცავი 

სამსახურების წარმომადგენლები, მოამზადეს კედლის გაზეთები და რაც მთავარია, გადაიღეს 

ორი სიუჟეტი, რომელსაც გაბედულად შეიძლება ვუწოდოთ სასწავლო ფილმი, რადგან მათში 

კარგად წარმოაჩინეს ოჯახში ქალზე ძალადობის მიზეზებიც, ის უარყოფითი შედეგებიც, რასაც 

ოჯახში ძალადობა არამარტო ოჯახის წევრებზე, არამედ საზოგადოებაზე ახდენს.  

ფაქტობრივად, მოსწავლეებმა, პედაგოგთან ერთად შექმნეს სასწავლო რესურსი, რომელიც ( 

ვიყოთ რეალისტები_ ძალადობის თემა ასე სწრაფად არ ამოიწურება) სკოლის კიდევ მრავალ 

თაობას გამოადგება. ფილმის ნახვა ხომ შესანიშნავი საშუალებაა, დიდი შესავლის გარეშე, 

ემოციური მუხტის გააქტიურებით დავიწყოთ კლასში ძალადობის თემაზე მსჯელობა. 

ჩართულობა იქნება მაქსიმალური, რადგან ყველას სურს გამოთქვას აზრი, ხოლო შემდგომი 

მსჯელობის გაგრძელება და დაგეგმილ კალაპოტში გადაყვანა მასწავლებლის 

პროფესიონალიზმზეა დამოკიდებული.ს 

ოჯახური ძალადობის თემაზე ფილმების, სიუჟეტების  მოძიება შესაძლებელია სოციალურ 

ქსელებში, ამ მიმართულებით მომუშავე ორგანიზაციების გვერდებზე და ასე შემდეგ. 

შემდგომი ნაბიჯი შეიძლება იყოს კვლევის შედეგების გაცნობა ბავშვებისათვის, რომელიც 

პირდაპირ კავშირშია თემასთან. 

საქართველოში გაეროს განვითარების პროგრამის დაკვეთით ჩატარებულმა კვლევამ 

აჩვენა: 

საქართველოში მყარია ტრადიციული შეხედულებები გენდერულ როლებზე: 

• ქალის ფუნქციაა შვილების მოვლა და აღზრდა, საშინაო საქმეების კეთება, ხოლო კაცის - 

ოჯახის ეკონომიკური უზრუნველყოფა  

• გამოკითხულთა 88% ფიქრობს, რომ კაცი უნდა იყოს ოჯახის მარჩენალი. მიუხედავად 

იმისა, რომ ამჟამად ოჯახის მარჩენალთა 30% ქალია, მოსახლეობის აზრით, ეს არ არის 

იდეალური მდგომარეობა.                    



• გამოკითხულ ქალთა მხოლოდ 17% მიიჩნევს, რომ საშინაო საქმეებს კაციც და ქალიც 

თანაბრად უნდა ინაწილებდეს, იმავე აზრს იზიარებს კაცების 24%.  

• გამოკითხვებით აღმოჩნდა, რომ ბაზარში სიარული ქალსაც და კაცსაც თანაბრად 

მოეთხოვებათ, ხოლო საჭმლის მომზადება ყოველთვის ქალის მოვალეობაა. 

გამოკითხულთა 58% მიიჩნევს, რომ კაცი უკეთესი ბიზნესლიდერია, ვიდრე ქალი.  

ასევე, რესპოდენტთა 36% თვლის, რომ სამსახურში კაცი უფრო მუყაითად მუშაობს.  

გამოკითხულთა 50% იზიარებს მოსაზრებას, რომ კაცი უკეთესად ხელმძღვანელობს 

ნებისმიერ ორგანიზაციას, ვიდრე ქალი. 

კვლევის შედეგების მიხედვით ირკვევა,  

              რომ სამსახური და მაღალი ანაზღაურება მამაკაცს უფრო სჭირდება, ვიდრე ქალს.  

• გამოკითხულთა მხოლოდ 3% მიიჩნევს, რომ სამსახურის ქონა ქალს უფრო სჭირდება.  

• რესპოდენტთა 48% მიიჩნევს, რომ მამაკაცს უფრო მეტი ანაზღაურება სჭირდება 

დასაქმებისას, მაშინ როცა ქალისთვის უფრო მაღალი ანაზღაურების საჭიროებას 

გამოკითხულთა მხოლოდ 2 პროცენტი ხედავს. 

             ფოკუსჯგუფების მონაწილეების ნაწილი აღნიშნავდა, რომ კაცისთვის ''ქალების'' საქმის                    

გაკეთება მიუღებელია და ეს ''ქალის სირცხვილია''. 

 

            ზოგიერთი ქალის აზრით, კაცი, რომელიც ჭურჭელს რეცხავს ან სახლს ალაგებს ''კარგავს 

მამაკაცურობას'' და ნაკლებად პატივსაცემი ხდება 

• მამაკაცების 62%, ხოლო ქალთა 36% მიიჩნევს, რომ ოჯახში მამაკაცი უნდა იღებდეს 

მთავარ გადაწყვეტილებას.  

• ქალთა 62%-ს მიაჩნია, რომ გადაწყვეტილებები ოჯახში ქალმაც და კაცმაც თანაბრად 

უნდა მიიღონ.  

• ამ მოსაზრებას კაცების მხოლოდ 37% ეთანხმება.  

• კვლევის შედეგებმა აჩვენა, რომ 18 - 24 წლის ახალგაზრდების ნაკლები წილი (48%) 

იზიარებს მოსაზრებას, რომ ქალი უფრო ბავშვის მოვლით უნდა იყოს დაკავებული და 

არა _ პროფესიული წინსვლით, მაშინ როდესაც სხვა ასაკობრივი კატეგორიების 58 ან 

მეტი პროცენტი ეთანხმება ამ მოსაზრებას. 

 



• კვლევის შედეგებმა აჩვენა ისიც, რომ ქალების დიდ ნაწილს აქვთ დაბალი 

თვითშეფასებისა და მორჩილებისკენ მიდრეკილება.  

• ქალების 38, ხოლო მამაკაცთა 54% მიიჩნევს, რომ ცოლმა ოჯახის შენარჩუნების მიზნით, 

გარკვეული შეურაცხყოფა უნდა აიტანოს.  

მიაჩნიათ, რომ ოჯახის შენარჩუნების მიზნით, ქალმა მეტი შეურაცხყოფა უნდა აიტანოს, 

ვიდრე   _ მამაკაცმა.ს 

ეს მონაცემები სხვა ფორმატში გადაიყვანს ჩვენს პროცესს: შეგვიძლია დავალებები 

გადავანაწილოთ მოსწავლეთა მიდრეკილებების მიხედვით, დაწერონ ესე, შექმნან 

ნახატები, გააკეთონ პოსტერი, ჩაატარონ კვლევა თავის თემში. ცხადია, მათი კვლევა 

იქნება მარტივი: ვთქვათ რამდენიმეკითხვიანი ინტერვიუ . კითხვების ფორმულირებისას 

უნდა ვიყოთ კორექტულები. 

გამოკითხვის შედეგები შეჯამებას, ანალიზსა და დასკვნების გამოტანას ითხოვს და ეს 

იქნება მოსწავლეებისათვის მეტად საჭირო ცოდნის, უნარ-ჩვევებისა ჩამოყალიბების 

პროცესი, რაც მათ კრიტიკული აზროვნების განვითარებაში შეუწყობს ხელს. 

შემოთავაზებული აქტივობები მხოლოდ მცირე ნაწილია იმ შესაძლებლობებისა, 

რომელსაც ჩვენი სამოქალაქო განათლების პედაგოგები ფლობენ. დარწმუნებული ვართ, 

მომავალში ისინი თავიანთ გამოცდილებას შემოგვთავაზებენ.  

 




